
GOUVÈNÈ CUOMO ANONSE KIMOUN KI GENYEN $1 MILYON NAN PI GWO KONPETISYON LIDE BIZNIS 

NAN MOND LAN 

 

ASi, LLC genyen gran pri 43North la; rès 10 finalis yo resevwa pri $500.000 ak $250.000 pou envestí 

nan lansman biznis yo nan Buffalo 

 

Konpetisyon an rale atansyon lemond antye sou kominote antreprenè Buffalo a 

 

 

Gouvènè Andrew M. Cuomo jodi a te anonse ASi, LLC kòm gayan gran pri $1 milyon 43North la – pi gwo 

konpetisyon lide biznis nan mond lan. Youn nan pwojè inisyativ Buffalo Billion Gouvènè yo, konpetisyon 

an totalize $5 milyon pou biznis sou latè ka prezante lide pi novatif yo. Rès ekip finalis yo te resevwa pri 

lajan kontan swa $500.000 oswa $250.000, ki pral sèvi pou rapouswiv ak agrandisman ak devlopman 

biznis yo nan Buffalo, New York. Gayan yo te anonse nan Shea’s Performing Arts Center jou ki te madi 30 

oktòb la, apre tout finalis yo te prezante lide yo epi te reponn kesyon yon panèl jij ki gen espètiz nan 

biznis ak antreprenarya.  

 

“Konpetisyon 43th la pwouve li se yon mwayen moun pa ka kwè men ki reyisi montre tout bagay Buffalo 

gen pou l ofri,” te deklare Gouvènè Cuomo. “Biznis toupatou sou latè ap tande pale de opòtinite ki 

genyen isit nan New York ak jan Buffalo se bon kote a pou yon moun twouve l. M ap felisite ASi epi m 

kontan genyen yo nan nouvo kay yo nan rejyon Lwès New yo – yon rejyon kap bouje.” 

 

Gouvènè Adjwen Robert J. Duffy te di konsa, “Grasa konpetisyon sa, biznis sa yo pral gen pi bèl okazyon 

yo te ka janm benefisye, kote yo chak ap pote yon vizyon ak gwo esperyans biznis san parèy nan 

anbyans biznis kap devlope nan rejyon Lwès New York. Gouvènè Cuomo ap delivre sou pwomès Buffalo 

Billion li a, epi ap fè vil la vin yon destinasyon pou chèf antrepriz sou latè, k ap vini ak dyòb ak nouvo 

opòtinite ekonomik. M ap felisite tout gayan 43th North nou yo epi m ap tann pou m wè angajman yo 

nan nouvo elan ekonomik ki gen sipò Buffalo Billion la.” 

Seremoni remiz pri a se te aboutisman 43North Week premye konpetisyon an, yon selebrasyon 

evenman ak aktivite pandan tout semen nan nan Buffalo kap angaje antreprenè lokal, biznis kap ouvri ak 

kominote komèsyal la anjeneral. Anplis lajan kontan yo, finalis 43North yo pral resevwa tou yon espas 

enkibatè gratis nan Buffalo pandan yon lane, konsèy kap soti nan men konseye modèl ki genyen dan 

diferan domèn, ak posiblite pou rantre nan pwogram rekonpans tankou Start-Up NY. 

 

43North te bay tou yon pri lajan kontan anplis $10.000 pou “The People’s Choice Award” pou Genetesis. 

Konpayi a pral resevwa pri lajan kontan sa anplis $250.000 yo te genyen pandan konpetisyon final 

43North yo. “The People’s Choice Award” gen kòm sponsò Larkin Development Group epi te ale jwenn 

ekip ki te pwodui plis tweet la ant 16 oktòb ak 30 oktòb, atravè yon hashtag inik ki fèt pou konpayi yo a. 

 

Tou dabò yo te remèt yon total 6.932 lide biznis pou premye wonn konpetisyon 43North la, ki te fèt soti 

5 fevriye jiska 31 me. Nan yon gwoup 2.603 soumisyon kalifye, yo te chwazi 113 semi finalis pou vanse 

nan dezyèm wonn a pandan yon peryòd revizyon fòmèl ki dire yon mwa, ki te fèt pa plis pase 274 jij ki 

soti nan yon pil ak pakèt sektè pwofesyonèl. Onz finalis te pase nan twazyèm ak dènye wonn 

konpetisyon an pou fè konpetisyon pou yon seri pri lajan kontan, san bliye pi gwo pri $1 milyon dola, sis 

prim $500.000, ak kat prim $250.000. Yo mande tout gayan yo pou yo lokalize konpayi yo nan Buffalo, 

New York pandan yon lane selon kondisyon konpetisyon an. 

 

Finalis te prezante pwojè yo devan yon panel sèt jij wo nivo ki soti tout kote nan peyi a, tankou: Esther 

Dyson, Prezidan Konsèy, EDventure Holdings; David Hohn, Doktè, Prezidan Emeritus ak Direktè Egzekitif 

Health Policy, Roswell Park Cancer Institute; Randall Lane, Editè, Forbes Magazine; Kenneth Lerer, 

Direktè egzekitif, Lerer Hippeau Ventures; ak Kim Pegula, PDG, Pegula Sports & Entertainment. 

 

Prezidan 43North Steering Committee a, Jordan Levy, te di konsa, “43North te kreye pou l idantifye 

antreprenè mondyal ki sot toupatou sou latè epi atire yo nan Buffalo – se sa nou fenk fè la. Mwen 

felisite tout finalis nou yo dèske yo pase sou 7.000 kandida ki soti nan 96 peyi ak tout 50 eta yo 

poukounye a yo gen resous finansye yo ki pou ede yo kreye nouvo konpayi estraòdinè kap gen posiblite 

pou chanje mond lan. Nou espere wè lidè esepsyonèl sa yo ak konpayi yo grandi epi pwospere nan 

kominote rejyon lwès New York nou an.”  

 

Prensipal sponsò 43North la se Buffalo Billion Initiative Gouvènè Cuomo a, New York Power Authority ak 

Launch NY. Nan mwa me 2013, Konsèy Administrasyon New York Power Authority a te apwouve $5.4 

milyon pou finanse Launch NY, yon òganizasyon devlopman antrepriz ki pap fè lajan kap jere 

konpetisyon 43North la. Bourad lajan NYPA a, ki sèvi kòm kapital pou konpetisyon lide biznis la te soti 

nanyon rekòmandasyon Western New York Power Proceeds Allocation Board la te fè kòm youn nan 

itilizasyon devlopman ekonomik revni ki soti nan lavant idwokouran ki pa itilize nan Pwojè Power 

Authority’s Niagara Power a.  

 

Prezidan New York Power Authority epi rezidan Konte Erie, John R. Koelmer, te di konsa, “Li ankurajan 

anpil pou n wè tou sa konpetisyon 43Norh la reyalize nan ane inogirasyon l sèlman. New York Power 

Authority santi l onore pou wòl enpòtan l ap jwe nan bay bourad lajan pou konpetisyon sa, epi nou pa ka 

tann pou n wè pwojè antreprenarya, devlopman ekonomik ak kreyasyon nouvo dyò ki pral kreye apati 

aktivite tout nèf 11 gayan nou.” 

 

Ko-Prezidan Konsèy Devlopman Ekonomik Rejyonal Lwès New York ak Asosye Direktè nan Larking 

Development Group, Howard Zemsky, te di konsa, “Kreyasyon pi gwo konpetisyon lide biznis se pa yon ti 

zafè. San travay ak lidèchip Gouvènè Cuomo, konpetisyon biznis 43North la pa tap reyalize, san pale de 

nivo siksè li genyen an. Yon gwo kout chapo pou onz gayan yo – sa se yon jounen istorik pou rejyon Lwès 

New York.” 

 

Ko Prezidan Konsèy Devlopman Ekonomik Rejyon Lwès epi Prezidan University at Buffalo, Satish K. 

Thripathi, te di konsa, “Konpetisyon sa montre nasyon ak mond lan Buffalo ouvri pou biznis. Inisyativ 

Buffalo Billion Gouvènè Cuomo mete Buffalo a sou kat la. Antanke sant inovasyon ak antreprenarya, 

Buffalo ap vin destinasyon prefere pou biznis, endistri ak antreprenè. Epi, 43 North se yon bèl egzanp 

elan sa Buffalo Billion pwodwi a. Nou akeyi tout gayan yo nan Buffalo, epi nou espere travay ak chak nan 

yo pou fè rèv biznis yo vin yon reyalite.”  

 

Direktè Jeneral Launch NY, Marnie LaVigne, te di konsa, “Konpetisyon plan komèsyal 43North Gouvènè 

Cuomo a konsevwa pou l mete Buffalo sou kat la pou antreprenè kap soti tout kote sou latè. Siksè gayan 

ki gen gwo potansyèl aswè a klere yon limyè sou rejyon an kap rale atansyon tout lòt biznis kap louvri 

ekap chèche pran avantaj nouvo ekosistèm antreprenarya dinamik sa kap grandi rapidman nan Buffalo. 

Mwen felisite gayan yo epi mwen espere Launch NY pral miltipliye resous pou bay konsèy ak kapital 

demaraj nou yo ede efò yo nan efò devlopman yo.” 

 

Prezidan Direkè Jeneral ak Komisyonè Empire State Development, Kenneth Adam, te di konsa, “Grasa 

vizyon ak lidèchip Gouvènè Cuomo nou atire prensipal envantè ak lidè endistriyèl nan rejyon lwès New 

York pou rekòlte benefis konpetisyon biznis 43North la. Inisyativ Buffalo Billion sa ap founi yon opòtinite 

pou konstwi yon anviwonman antreprenarya lokal kap ofri sipò mentò esperimante ak kolèj zòn nan nan 

yon espas ki pral ankouraje kolaborasyon ak siksè. M ap tann pou m wè reyalizasyon gayan 43North sa 

yo.” 

 

Egzekitif Konte Mark Poloncarz te di konsa, “Grasa Gouvènè Cuomo, inisyativ 43North la mete yon 

ekleraj sou Konte Erie kòm kote ideyal pou konsèp biznis modèn fè esperyans yo epi devlope pou yo vin 

manm pwodiktif nouvo ekonomi nou an. Mwen kontan resevwa onz gayan sa yo nan Konte Erie ansanm 

ak kreyativite, inovasyon ak elan pozitif yo pote avèk yo. Konpetisyon sa ede konsolide repitasyon nou 

kap gwosi kòm yon kote entènasyonal pou fè biznis.” 

 

Majistra Byron Brown te di konsa, “Yon gwo kout chapo pou gayan konpetisyon 43North yo, tout moun 

yo ki te patisipe ak manm kominote antreprenarya kap gwosi nan Buffalo ki te ede nan fè konpetisyon sa 

yon kokenn siksè. Grasa yon kantite rekò aktivite devlopman ekonomik kap fèt nan Buffalo, vil nou an pi 

angaje pase anvan nan sipòte nouvo opòtinite pou antreprenè kap devlope nouvo antrepriz inovatif ki 

kreye dyòb pou rezidan vil pou plizyè lane kap vini. M apresye angajman pèmanan Gouvènè Cuomo nan 

Buffalo epi m espere wè gayan konpetisyon biznis 43North la grandi epi pwospere nan Buffalo.” 

GAYAN $1 MILYON: ASi, LLC 

Vil Natal: Tonawanda, NY 

Sistèm fòmasyon metal rapid ASi, LLC a tabli pou transfòme manifakti nan bay konpozan ki gen pèfòmans 

siperyè eki koute mwens. Pwosesis konpayi an gen objektif pou l ranfòse metal, sa ki pèmèt konpozan vin 

pi leje epi dire pi lontan pou amelyore pèfòmans motè, aparèy pou fè enplan medikal ak lòt bagay ankò. 

ASi, LLC planifye tou pou remete travay nan peyi Etazini nan fè konkirans avèk pri aletranje yo. 

 

 

SIS GAYAN $500.000: 

 

EcoBreeze 

Vil Natal: Taipei, Peyi Taywan 

EcoBreeze se yon solisyon refwasisan revolisyonè, san vantilatè, ki jenere ekoulman vortek kontinyèl 

itilize plizyè vantilatè kap vibre. Wo fyabilite pwodwi a, fasilite itilizasyon l anplennè, konsepsyon fleksib 

a ba pri li fè li vin yon bon opsyon pou ekleraj refwadisman ICT ak LED.  

 

Energy Intelligence 

Vil Natal: Somerville, MA 

Energy Intelligence se yon konpayi teknoloji pwòp ki fenk ap parèt epi kap devlope teknoloji iltra-konpak 

ki monte wout, kap konvèti gaspiyaj enèji sinetik nan frenaj machin an elektrisite renouvlab. Teknoloji 

patante a kreye pou l itilize nan pwen ralantisman tankou antre garaj pou pakin, baryè pou peye tòl ak 

estasyon pou peze kamyon, epi li ka alimante ekipman sou plas pou redwi depans elektrisite. 

 

Eulysis UK Limited 

Vil Natal: Edinburgh, Peyi Ekòs  

Eulysis UK se yon konpayi devlopman kap demare ki konsantre ak angaje sou ogmante posibilite pou 

moun jwenn pwodui famasetik nan mond lan. Nan tèt ansanm avèk Óganizasyon Mondyal Sante, 

Fondasyon Gates ak lòt gwo enstitisyon, Eulysis UK gen entansyon pou komèsyalize teknoloji SVS la 

onivo mondyal pou pèmèt plis moun jwenn medikaman kap sove lavi yo. 

 

Medical Conservation Devices, LLC 

Vil Natal: Batavia, NY 

Baze sou yon pòtfèy ekskliziv lisans patant nan University of Buffalo, Medical Conservation Devices 

devlope yon machin anestezi bon mache pou elaji itilizasyon anestezi onivo mondyal, san bliye 

apwobasyon annaprè pou kalme pasyan ki malad grav yo epi bay jiska 8 pasyan anestezi alafwa.  

 

Raland Therapeutics, Inc. 

Vil Natal: Fairport, NY 

Raland Therapeutics se yon konpayi aparèy byo nan faz devlopman ki baze sou bio-kaptè pou fè enplan. 

CytoComm™ Biosensor konpayi a a se yon sistèm kontwòl antan reyèl, ki itilize selil vivan pou “li” 

reyaksyon fizyolojik yon pasyan nan chimyoterapi. Sistèm lan pèmèt tou pèsonalizasyon strateji dozaj 

pou redwi toksisite ki souvantfwa afekte kalite lavi yon moun. 

triMirror 

Vil Natal: Markham, Ontario, peyi Kanada 

triMirror gen premye solisyon adapte mond lan nan tan reyèl ki pèmèt eseyaj vètman reyèl sou avata 

egzak. Teknoloji a montre konsomatè a kote rad la sere oswa lach avèk kat tansyon, kijan rad la reyaji 

pandan lap deplase, epi montre rad la kòtakòt avèk lòt. Itilizatè a kapab menm manipile twal la avèk yon 

dwèt. 

 

 

KAT GAYAN $250.000: 

 

Asana Medical, Inc. 

Vil Natal: Miami Lakes, FL  

Asana Medical ap chèche pou amelyore kalite sante moun epi kidonk kalite lavi nan bay yon nouvo 

tretman pou maladi dijesyon grav avèk yon aparèy medikal patant annatant ki stimile kò a pou geri 

poukont li. Asana Medical ofri yon altènativ san medikaman, san chiriji sou yon terapi ki fè prèv li epi ki 

sible mache kolit ilsè $9 milya dola.  

 

Genetesis LLC 

Vil Natal: Mason, OH 

Genetesis se yon konpayi biyo-teknoloji ki oryante vè ogmantasyon konsepsyon medikaman pou 

tretman maladi batman kè atravè aplikasyon nouvo algorit ki analize an tan reyèl fonksyonman elektwo-

fizyoloji kè a. Grasa itilizasyon yon sistèm kap tann patant, san bliye yon rezo kaptè non-envaziv ak 

lojisyèl pwisan, Genetesis anmezi pou kantifye reyaksyon ak medikaman yo anvan yo administre yo.  

 

HemoGenyx, LLC. 

Vil Natal: New York, NY 

HemoGenyx se yon konpayi biyo-teknoloji ki devlope yon nouvo tretman revolisyonè pou maladi nan 

san, tankou lesemi ak lenfòm. Konpayi a apwiye sou yon klas espesyal selil, sa ki kapab jerene souch selil 

san ki pa gen kansè. Terapi HemoGenyx la kapab founi yon kokenn ogmantasyon efikasite grèf nan mwèl 

zo epi elimine bezwen pou donè. 

 

KeepUp 

Vil Natal: New York, NY 

KeepUp se yon aplikasyon pwodiktivite ki pèmèt ou reprann lavi ou nan medya sosyal, san ou pa pèdi 

moman enpòtan yo. KeepUp kontwole 12 gwo evènman lavi nan sis sit medya sosyal epi li mete ou nan 

kontwòl sou kimoun wap swiv, ki evènman wap gade ak lè ou resevwa dènye enfòmasyon. 

 

 

Enfòmasyon sou43North 

Inisyativ Buffalo Billion Gouvènè Andrew M. Cuomo a se prensipal sous finansman pou 43North, ak sipò 

ki soti nan New York Power Authority (NYPA) ak Launch NY. Gen lòt sipò ki soti nan National Grid, 

Orange Capital, Buffalo Niagara Enterprise, Buffalo Office Interiors, Perfect Sense, Larkin Square, 

Superior Group, Rich Products Corporation, M&T Bank, Delaware North Companies, SoftBank Capital, 

Buffalo Niagara Partnership, Bright Buffalo Niagara, Phillips Lytle LLP ak lòt kote. Gade yon lis konplè sou 

www.43north.org/43north-sponsors. 

 

Pou konnen plis, ale sou www.43north.org. 

